
19 मार्च, 2018 को उत्तर के लिए
प्रशिक्षण के दौरान विकलांग हुए सैन्य कार्मिक
*243. चौधरी सुखराम सिंह यादव :

क्या रक्षा मंत्री यह बताने की कृपा करेंगे कि :
(क)
विगत तीन वर्षों में सैन्य प्रशिक्षण के दौरान कितने जवान एवं प्रशिक्षु अधिकारी विकलांग हुए हैं;

 
(ख)
क्या मंत्रालय प्रशिक्षण के दौरान विकलांग होने के बढ़ते मामलों को देखते हुए प्रशिक्षण के तौर-तरीकों में बदलाव करने पर विचार कर रहा है ताकि प्रशिक्षु अधिकारियों के विकलांग होने की घटनाओं में कमी की जा सके;

(ग)
क्या प्रशिक्षण के दौरान विकलांग हो जाने वाले प्रशिक्षु अधिकारियों/जवानों की सेवाएं समाप्त कर दी जाती हैं और यदि हां, तो विगत तीन वर्षों के दौरान ऐसे कितने मामले हुए हैं; और
(घ)
ऐसे अधिकारियों/जवानों को उपलब्ध कराई गई सुविधाओं का ब्यौरा क्या है ?
उत्तर
रक्षा मंत्री (श्रीमती निर्मला सीतारमण)
(क) से (घ) :  एक विवरण सदन के पटल पर रखा जाता है । 

प्रशिक्षण के दौरान विकलांग हुए सैन्य कार्मिकों के बारे में राज्य सभा में दिनांक 19 मार्च, 2018 को उत्तर दिए जाने के लिए तारांकित प्रश्न संख्या 243 के भाग (क) से (घ) के उत्तर में उल्लिखित विवरण
(क) और (ग) : विगत तीन वर्षों में प्रशिक्षण के दौरान निःशक्त हुए और इसके फलस्वरूप सेवा से बाहर किए गए सैनिकों और प्रशिक्षु अफसरों की संख्या निम्नानुसार है:-
	
	सैनिक/नौसैनिक
	प्रशिक्षु अफसर

	भारतीय सेना
	884
	23

	भारतीय नौसेना
	34
	15

	भारतीय वायुसेना
	55
	12


(ख) :
प्रशिक्षण के दौरान निःशक्तता मामलों को कम करने हेतु किए जा रहे बदलाव/ उठाए जा रहे कदम निम्नानुसार हैं:-

(i)
वैज्ञानिक प्रशिक्षण :

(क)
सभी निकाय समूहों का क्रमबद्ध विकास ।
(ख)
पर्याप्त विश्राम और स्वास्थ्य लाभ ।
(ग)
भार प्रशिक्षण उपस्कर का प्रयोग ।
(घ)
लिगामेंट और टेंडन को सुदृढ़ बनाने हेतु सैंड ट्रैक और तरणताल का  प्रयोग ।
(ङ)
नरम सतह पर 4-6 सप्ताह का आरंभिक प्रशिक्षण ।
(च)
आरंभिक स्वस्थता परीक्षण के आधार पर प्रशिक्षुओं का समूहन ।
(ii)
सभी अकादमियों में प्रशिक्षुओं की चोटों को ठीक करने संबंधी सुविधाओं सहित 'स्पोर्टस मेडिसन' योग्य चिकित्सक तैनात किए गए हैं ।
(iii)
स्ट्रेस फ्रेक्चर को कम करने के लिए कोमल तले वाले बेहतर गुणवत्ता के जूतों का प्रयोग ।
(iv)
चिकित्सा सहायता की उपलब्धता, सुरक्षा प्रशिक्षण सहायक सामग्रियों के प्रयोग तथा योग्य अनुदेशकों के पर्यवेक्षण के अधीन प्रशिक्षण के रूप में सभी सुरक्षा सावधानियां बरती जाती हैं ।
(v)
प्रशिक्षुओं को चोट के पश्चात मुख्य प्रशिक्षण कार्यक्रम में पुनः शामिल करने से पूर्व स्वास्थ्य लाभ के लिए पर्याप्त समय दिया जाता है ।
(vi)
सशस्त्र सेना खेल चिकित्सा केन्द्रों द्वारा आईएनए – शारीरिक प्रशिक्षण टेबल्स की पुनरीक्षा की गई है ।
(vii)
अकादमी में नए प्रवेशकों के लिए भारतीय नौसेना के टर्म-I संवर्ग हेतु आऊटडोर प्रशिक्षण सर्किट की शुरुआत की गई है । आऊटडोर प्रशिक्षण सर्किट में शारीरिक प्रशिक्षण, स्विमिंग और क्रास कंट्री शामिल है । इस सर्किट प्रशिक्षण के फलस्वरूप चोटों में कमी आई है ।
(viii)
प्रशिक्षण में सतत सुधार सुनिश्चित करने के उद्देश्य से प्रशिक्षण पाठ्यक्रम की आवधिक रूप से रूप से समीक्षा की जाती है ।
(ix)
प्रशिक्षण पाठ्यक्रम के भाग के रूप में योग और ध्यान को भी शमिल किया गया है ।
(घ) :
भारतीय सेना में, ऐसे अधिकारियों को उनकी निःशक्तता प्रतिशतता के अनुसार अनुग्रही पुरस्कार और निःशक्तता हितलाभ दिए जाते हैं ।
भारतीय वायुसेना में, सेवा के कारण हुई निःशक्तता के मामले में प्रशिक्षु कैडेट को मासिक अनुग्रह राशि का भुगतान किया जाता है । प्रशिक्षु वायुसैनिकों और प्रशिक्षणरत अधिकारियों के लिए यथालागू निःशक्तता पेंशन दी जाती है ।
भारतीय नौसेना में, सेवा के आरोप्य अथवा इसके फलस्वरूप गंभीरता के कारण चिकित्सा आधार पर अशक्त हुए अधिकारी निःशक्तता पेंशन के लिए पात्र होंगे जिसमें सेवा अंश और निःशक्तता अंश शामिल होगा । 
सैन्य प्रशिक्षण के आरोप्य अथवा इसके फलस्वरूप गंभीरता के कारण चिकित्सा आधार पर अशक्त हुए कैडेट 9000/-रु. प्रतिमाह अनुग्रह राशि के भुगतान के पात्र होंगे । निःशक्तता अवधि के दौरान 100% निःशक्तता के लिए 16,200/-रु. प्रतिमाह की दर से निःशक्तता अनुग्रह राशि का भुगतान किया जाएगा । यदि निःशक्तता 100% से कम है तो इस राशि को उसी आनुपातिक रूप से अनुग्रहपूर्वक निःशक्तता राशि में से कम कर दिया जाएगा ।
सेवा प्रशिक्षण के आरोप्य अथवा इसके फलस्वरूप गंभीरता के कारण चिकित्सा आधार पर अशक्त नौसैनिक प्रशिक्षु निःशक्तता पेंशन के लिए पात्र होंगे जिसमें सेवा अंश और निःशक्तता अंश शामिल होगा ।
चिकित्सा आधार पर अशक्त हुए सभी नौसैनिक प्रशिक्षुओं को भूतपूर्व सैनिक का दर्जा प्रदान किया जाता है । इसमें ईसीएचएस हेतु पात्रता और कैंटीन सुविधा शामिल      है ।  
***
